
Іс  №  2-275/2015










                                            Ш Е Ш І М  

                       Қазақстан  Республикасының атынан.

  15 қаңтар 2015 жыл
 



     Ақтау қаласы


Маңғыстау облысының мамандандырылған  ауданаралық экономикалық соты құрамында төрағалық етуші сот төрағасы Есбаганбетов Ш.О., хатшылықта А.Алдашев болып, прокурор  Е.М.Кубаевтың, талапкер Е.Қ.Бозтайдың, жауапкер өкілі Г.Б.Қощжанованың қатысуларымен, ашық сот мәжілісінде, сот мәжілісі залында, талапкер жеке кәсіпкер « Diamond» Бозтай Ержан Қанатұлының жауапкер «Маңғыстау политехникалық колледжі» мемлекеттік коммунальдық қазыналық кәсіпорнына 27 қазан 2014 жылғы № 88 келісім шарттың № 1 қосымшасында көрсетілген өнімді қабылдауды міндеттеу туралы талап арызы бойынша қозғалған азаматтық ісін қарап,     

                                        а н ы қ т а д ы м:


Талапкер жеке кәсіпкер « Diamond» Бозтай Ержан Қанатұлы жауапкер «Маңғыстау политехникалық колледжі» мемлекеттік коммунальдық қазыналық кәсіпорнына 27 қазан 2014 жылғы № 88 келісім шарттың № 1 қосымшасында көрсетілген өнімді қабылдауды міндеттеу туралы талап арызбен сотқа жүгінген.

Талап арызда 27.10.2014 жылы  «Маңғыстау политехникалық колледжі» МКҚК-ны мен жеке кәсіпкер «Diamond» арасында кең форматты принтерге арналған  Ikontek 33ND сырларын мемлекеттік сатып алу туралы № 88 келісім шарт  жасақталғанын, аталған шарттың 1.1. тармағына және №1 қосымшасына сәйкес өнім беруші көк түсті-15 бөтелке, 5 литр; сары түсті-15 бөтелке, 5 литр; қызыл түсті-15 бөтелке, 5 литр; қара түсті-15 бөтелке, 5 литр барлығы 60 бөтелке сырды шартқа қол қойған күннен бастап 15 жұмыс күні ішінде Тапсырыс берушіге апарып беруге, ал Тапсырыс беруші өнімді қабылдауға және ақысын төлеуге міндеттелгенін, өнімді тапсырыс берушіге қарашаның 22-сі күні апарып бергенін, алайда  өкінішке орай өнім Тапсырыс берушінің көңілінен шықпай «өнім шартқа сай келмейді» деп қабылдап алудан бас тартқанын, «маған сырдың әр түсінен 75 литр, барлығы 300 литр сыр әкеліп бересің» деп шығарып салғанын, хатта, арызда жазғанын, сөйлесіп те көргенін, бірақ жауапкер түсінбегенін, сол себептен сотқа жүгінуге тура келгенін көрсетіп, шартта көрсетілген тауарларды қабылдауға міндеттеуді сұраған.
Сот мәжілісінде талапкер Е.Қ.Бозтай қәзіргі таңда жауапкер екеуі бір бірімен түсініскенін, тауарды жауапкер қабылдап алғанын, енді талабының жоқ екенін, баж алымын да өндіруді сұрамайтынын көрсетіп жауап берді.

Сот мәжілісінде жауапкер өкілі  Г.Б.Қощжанова екі жақта қәзіргі таңда бір бірімен түсініскенін, тауар түгелімен қабылданғанын, бұл уақиға бір бірін түсініспеушіліктен болғанын көрсетіп, талап арызды қанағаттандырусыз қалдыруды сұрады.

Сот тараптарды тыңдап, іс құжаттарын зерттеп, талап арыз төмендегі негіздерге байланысты қанағаттандырусыз қалдыруға жатады деп табады.

Іс құжаттарынан көрініп тұрғандай  2014 жылдың 11 қараша күні «Маңғыстау политехникалық колледжі» МКҚК-ны мен жеке кәсіпкер «Diamond» арасында кең форматты принтерге арналған  Ikontek 33ND сырларын мемлекеттік сатып алу туралы № 88 келісім шартқа қол қойылған.

Келісім шарт бойынша шартқа қол қойылғаннан кейін 15 жұмыс күні ішінде талапкер жауапкерге әр түсті 60 бөтелке кең форматты принтерге арналған  Ikontek 33ND сырларын жеткізіп беруге тиіс болған.

 Аталған сырлар жауапкерге 2014 жылдың 22 қараша күні шартта көрсетілген мерзімде жеткізілсе де, жауапкер оларды негізсіз  қабылдамай қойған. Кейін тараптар араларындағы өзара түсініспеушілік жойылып, жауапкер 2014 жыл 22 қараша күнгі қабылдау актісіне қолын қойып, тауарды қабылдап алған.

Істің бұндай жағдайында талап арыз қанағаттандыруға жатпайды, себебі тараптар арасында қәзіргі таңда ешқандай дау жоқ. 
Жоғарыдағыларлың негізінде және Қазақстан Республикасы Азаматтық іс жүргізу Кодексінің 217-218, 221 баптарын басшылыққа ала отырып, сот

 


     Ш Е Ш І М       Е Т Т І :

Талапкер жеке кәсіпкер « Diamond» Бозтай Ержан Қанатұлының жауапкер «Маңғыстау политехникалық колледжі» мемлекеттік коммунальдық қазыналық кәсіпорнына 27 қазан 2014 жылғы № 88 келісім шарттың № 1 қосымшасында көрсетілген өнімді қабылдауды міндеттеу туралы талап арызын қанағаттандырудан бас тартылсын. 

Бірінші сатыдағы сот шешіміне, егер оған шағым немесе наразылық келтірілмесе, апелляциялық шағымдану, наразылық келтіру мерзімі өткен соң заңды күшіне енеді.

Шешімге риза болмаған тараптар Маңғыстау облыстық сотына  шешім табысталған күннен бастап 15 күн ішінде Маңғыстау облысының мамандандырылған ауданаралық экономикалық соты  арқылы апелляциялық шағым және наразылық келтіруге құқылы.

      Төрағалық етуші:                                              Есбаганбетов Ш.О.

